
Кіріспе
Оқу әдістемелік нұсқауда химия-биология мамандығында оқитын студенттерге арналған циклді қосылыстардың органикалық химиясы пәнінің оқу бағдарламасына сәйкес жазылған. Оқу әдістемелік нұсқауда берілген зертханалық жұмыстар циклді қосылыстардың органикалық химиясынан оқылатын лекция курсына негізделген. Оқу әдістемелік нұсқаудың басты мақсаты – лекцияда оқылған теориялық мәселелерді зертханада жасалған синтездермен дәлелдеп, студенттердің терең және тиянақты білім алуына, практикалық іс дағдыларын игеруіне көмектесу. 

Бірінші  тарауда органикалық  химия зертханасында  жұмыс  істеудің  жалпы  ережелері  мен  жазатайым  жағдайда  көрсетілетін  алғашқы медициналық  көмектер  келтірілген.

Келесі тарауларда органикалық қосылыстарды синтездеу әдістері көрсетілген.

Циклді қосылыстардың органикалық химиясында  зертханалық  жұмыстар   органикалық заттарды синтездеу, оларды тазарту және сапалық реакциялар жасаудан тұрады. 

Оқу әдістемелік нұсқауда циклді қосылыстардың органикалық  химиясын  оқудың жоспарына сәйкес, әрбір қосылыс кластарының сапалық реакциялары, химиялық қасиеттері, құрал-жабдықтар мен қондырғылардың схемасы, жұмысты орындау жоспары, эксперимент нәтижелерін толтыратын кестелер келтірілген. Әрбір жұмыстың соңында оқып-үйренген материалдарды студенттердің игеруін тексеру мақсатымен, бақылау сұрақтары берілген.

Оқу әдістемелік нұсқауды дайындау үшін осы кезге дейін жоғарғы оқу орындарында қолданылып келген орыс және қазақ тіліндегі басылымдар негізге алынған.

І. ОРГАНИКАЛЫҚ ХИМИЯ ЗЕРТХАНАСЫНДА ЖҰМЫС ЖҮРГІЗУ ЕРЕЖЕЛЕРІ

Органикалық химия зертханасында жұмыс жүргізу кезінде мынандай жалпы ережелерді білу керек:

1.Зертханада жұмыс жүргізу алдында студент қауіпсіздік техникасының  инструкциясымен танысып, оқытушымен әңгімелескен соң, өткен инструктаж  жөнінде қауіпсіздік журналына қол қояды.

2.Студент алдымен оқулықтан  зертханалық  жұмысқа  қажетті  тарауларды, дәріс  конспектісін  оқып  және  зертханалық  жұмыстың  мазмұнымен  танысады.

3.Тәжірибеге  қажетті  ыдыстардың , кұрал-жабдықтардың тазалығын  тексермей  жұмыс  бастауға  болмайды.

4. Зертханалық журналды белгілі үлгі бойынша толтыру.

5.Қажетті реактивпен химиялық ыдыстарға өтініш қағазын жазып, оларды препаратор  бөлмесінен алу.

6.Синтез орындау алдында студент жинаған қондырғыларын оқытушыға  көрсету керек.

7.Синтезден алған затын студент мұқият тазалап, физикалық қасиеттерін  анықтап лаборантқа өткізеді.

8.Студент алған химиялық ыдыстарына жауап береді. Синтез аяқталғаннан соң толығымен препаратор бөлмесіне қайтаруға міндетті.

9. Органикалық химия зертханасында:

а) халатсыз жұмыс істеуге;

б) тамақ ішуге, темекі тартуға;

в) оқытушының рұқсатынсыз зертханадан шығып кетуге;

г) химиялық ыдыстарды және реактивтерді бір зертханадан екінші зертханаға тасып жүруге;

д) раковинаға қышқылдар, негіздер органикалық заттардың қалдықтарын төгуге қатаң тиым салынады.

Тез тұтанатын заттармен жұмыс жасау
Тез тұтанатын эфир, спирт, сіркеэтил эфирі, бензол, газ және т.б. заттармен жұмыс жасар алдында келесі сақтық ережелерді білуі керек:

а) тез тұтанатын заттарды құйғанда немесе өлшегенде оларды оттан алыс ұстау;

ә) тез тұтанатын заттарды баяу, жалыннан алыс қыздыру;

б) тез тұтанатын немесе ұшқыш заттарды жалыннан, электр плиткасы тұрған жерден алыс ұстау керек.

Қопарылғыш және күйдіргіш заттармен жұмыс жасау
Органикалық химияның зертханалық жұмыстарында металл натрий, күйдіргіш сілтілер, концентрлі қышқылдар, қопарылғыш заттар қолданылады. Осы заттармен жұмыс жасағанда сақтық ережелерін білу керек:

а) Металл натриймен, калиймен жұмыс кезінде көзге қорғағыш көзілдірік кию қажет;

ә) Металл натрий, калийді қолмен ұстауға, сулы орынға немесе қалдық заттар салынатын ыдысқа тастауға болмайды;

б) Күкірт қышқылын сұйылту үшін суға күкірт қышқылын құяды;

в) Қышқыл немесе сілті қосылған қоспаның аузын қолмен басып тұрып немесе ашып қойып, қатты шайқауға болмайды.

Уландырғыш заттармен жұмыс жасау
Бром, хлор, азот оксидтері, ацетилен, анилин және т.б. заттармен жасалынатын тәжірибелерді тартпа шкафта жасау керек.

Жазатайым жағдайларда көрсетілетін алғашқы медициналық көмек

1) Күйген кезде көрсетілген алғашқы көмек:

а) Термиялық күйген кезде  жерді калий перманганатының ерітіндісімен немесе этил спиртінің ерітіндісімен жуып, күйікке жағатын майды жағып, үстіне мақта қойып, дәрігерге жіберу керек;

ә) Қышқылмен күйген кезде бірден күйген жерді сумен жуып, 1% - тік сода ерітіндісіне батырылған мақта қою керек;

б) Сілтімен күйген кезде бірден күйген жерді сумен жуып, 1% - тік сірке қышқылының ерітіндісіне батырылған мақта қою керек;

в) Броммен күйген кезде күйген жерді 1%- тік сода ерітіндісімен  бромның қызғылт түсі кеткенше сүртіп, содан кейін күйген жерге 5%-тік мочевина ерітіндісіне батырылған мақта қою керек;

г) Сұйық фенолмен күйген кезде жердің терісін глицеринмен сүртіп, содан кейін сумен жуып, глицеринге батырылған мақта қою керек;

д) Көзге қышқыл тиген кезде сумен тиянақты жуып, содан кейін 2%-тік натрий бикарбонатының ерітіндісімен шаю керек;

ж) Көзге сілті тиген кезде сумен тиянақты жуып, содан кейін 2%-тік бор қышқылының ерітіндісімен шаю керек.

2) Егер тәжірибе кезінде әр түрлі (анилин, фенилгидразин, нитро-ароматты қосылыстар және т.б.) уландырғыш заттармен адам уланса, бірден таза ауаға шығарып дем алдырады.

3) Қолды шынымен кесіп алған жағдайда, жараға 3%-тік йодтың спирттегі ерітіндісін жағу керек. Егер қан тоқтамаса, онда жараға 10%-тік темір (ІІІ) хлоридінің ерітіндісіне батырылған мақта қойып, дәрігерге жеткізу керек.

4) Егер тәжірибе кезінде пробиркадағы немесе колбадағы заттар жана бастаса, тез ыдыстың аузын асбестпен немесе су орамалмен жабады, жану күші болса, онда әрбір зертханада болатын құрғақ құммен, жамылғымен өшіреді.

№1-Зертханалық жұмыс.
Тақырыбы: Ароматты  көмірсутектер. Бензол және оның гомологтарының қасиеттері.
Мына материалды білу керек:
1. Кандай    эксперименттік    деректер    бензолдың    циклді    кұрылысын
дәлелдейді?
2. Кекуленің графиктік формуласы мен бензолдың касиеттері арасында
қандай қайшылық бар?
3. Бензол  молекуласындағы  δ-  және  π-  электрондық жүйелерді  схема
түрінде бейнелеп, түсінік беріңдер.
 4. Көмірсутектерінде ковалентті байланыстың қандай түрлері кездеседі?
Жұмыстың мақсаты. Бензолдың электрондық құрылысы, ароматтық  байланыс туралы ұғым қалыптастыру.
Құрал-жабдықтар. Сүзгі қағаз, аузы жабық хлоры бар шөлмек, бензол молекуласының сымнан жасалған және масштабты моделі, сынауықтар.
Реактивтер. Бензол, толуол, ксилол, дистилденген су құйылған колбалар, өсімдік майы, иодты су, бромды су, темір сым, темір ұнтағы, калий перманганаты,    күміс    нитраты    ерітінділері,    концентрлі    күкірт,    азот қышқылдары.
Бензол
Аромат көмірсутектерінің қарапайым және ең маңызды өкілі - бензол. Бензол-оңай қайнайтын түссіз, сұйық зат, ол суда ерімейді және өзіне тән иісі бар. Салқындатқан кезде бензол ақ түсті кристалды массаға айналып қатады. Оның балқу температурасы 5,5ºС. Бензолдың молекулалық формуласы СбН6. Бұл фомуладан бензолдың өте  қанықпаған қосылыс екені көрінеді. Бензолды бром суымен немесе калий перманганаты ерітіндісімен араластырып шайқаса, ол қанықпаған қосылыстарға тән реакцияларды бермейді. Мұндай қайшылыққа жауапты, оның кұрылысының ерекшелігінен іздеу керек.
                                      1. Бензолдың қасиеттерімен танысу.
          Бензолдың кейбір физикалық қасиеттеріне көз жеткізу үшін, мынадай
тәжірибе жүргізіледі.
        а) Сынауыққа 2-3 мл бензол құйып, стакандағы алдын ала қайнатылған суға салыңдар. Сонда бензолдың қайнай бастағанын көресіңдер. Бензолдың қайнау температурасы 80.4°С, ал судың қайнау температурасы 100°С;
        ә) Бір сынауыққа 2-3 мл бензол құйып, стакандағы мұз салынған қарға батырып, 4-5 минуттай салқындатып қойыңдар. Сонда бензолдың мұз тәрізді массаға айналып, қатқанын көресіңдер. Бензолдың қату температурасы +5,4°С. 

                        2. Бензолдың әртүрлі сұйықтықтарда ерігіштігі.
         Үш сынауық алып, біріншісіне 2-3 мл су, екіншісіне сондай мөлшерде спирт, үшіншісіне эфир құйыңдар. Содан кейін әрқайсысына 1 мл шамасында бензол құйып, сынауықтарды шайқап араластырыңдар. Штативке қатарластырып қойып, бензолдың қай сұйықтықта жақсы еритініне назар аударыңдар.
                           3. Бензолдың меншікті салмағын анықтау.
         Сынауыққа шамалы су құйып, оған 1-2 мл бензол құйыңдар. Оның су бетіне қалқып шығатынына назар аударыңдар. Су бетіне қалқып шығу, бензолдың судан жеңіл екенін көрсетеді. Судың меншікті салмағын 1 деп алсақ, ал бензолдың меншікті салмағы қ.ж.-да 0.874-ке тең болады.
                           4. Бензолдың еріткіштік қасиетін байқау.

          Екі сынауық алып, біріншісіне 2-3 мл бензол, екіншісіне сонша мөлшерде су құйындар.  Екеуіне де тоң майдың кішкентай кесегін салып немесе сұйық майдың  бірнеше тамшысын тамызып, сынауықтарды шайқап, әбден араластырыңдар. Сынауықтарды штативке қойып, майдың қай сынауықта жақсы ерігеніне назар аударыңдар.
                                             5. Бензолдың жануы.
           Шыны таяқшаны бензолға батырып алып, спирт шамының жалынына тигізіңдер. Оның түтеген жалынына назар аударып, өткен тәжірибелердегі көмірсутектердің жалындарымен салыстырып, қорытынды жасаңдар. Реакция теңдеуін жазыңдар.
                                 6. Бензолдың тотықтырғыштарға қатысы.
          Екі сынауық алып, әрқайсысына 2-3 мл бензол құйыңдар. Сынауықтардың біріне бром суын, екіншісіне калий перманганатының әлсіз ерітіндісін құйыңдар. Сынауықтарды шайқап араластырыңдар. Ерітінділердің түсіне назар аударыңдар, қорытынды шығарыңдар.
7. Бензол және оның гомологтарының қасиеттерін зерттеу

1.Жұмыстың мақсаты: Бензол- С6Н6, толуол- С6Н5СН3, ксилолдың- С6Н4(СН3)2 тотығу реакцияларын зерттеу.

2.Жұмыстың орындалу реті:

Қажетті реактивтер:                                 Ыдыстар:                                                                                         1. Бензол – С6Н6                                             1.Пробиркалар

2. Толуол- С6Н5СН3                                       2. Пипеткалар 

3. Ксилол- С6Н4(СН3)2.                                   3. Цилиндр 

4. Калий перманганаты –КМnО4 ерітіндісі. 

5. Калий бихроматы күкірт қышқылында (хромпик)- К2Cr2О7 + H2SO4 

1-тәжірибе: Бензол- С6Н6, толуол- С6Н5СН3, ксилолдың- С6Н4(СН3)2 калий перманганатымен тотығу реакцияларын зерттеу. 

3 пробиркаға бензол, толуол, ксилолды 1 мл мөлшерінде құйып, үстіне 0,5 мл H2SO4 және 1 мл КМnО4 ерітіндісін қосып, араластырамыз. Қайсы пробиркадағы ерітіндінің түсі өзгергеніне назар аударыңыздар. Байқалған құбылыстарды сипаттап, реакция теңдеулерін жазыңыздар. Түсіндіріп, қорытынды  жазыныздар. 


2-тәжірибе: Бензол- С6Н6, толуол- С6Н5СН3, ксилолдың- С6Н4(СН3)2 калий бихроматымен тотығу реакцияларын зерттеу. 

Келесі 3 пробиркаға бірінші тәжірибедегідей бензол, толуол, ксилол құйып, калий бихроматының концентрлі күкірт қышқылындағы (хромпик) ерітіндісімен араластырамыз. Қоспалар араласа ма, қай пробирканың түсі өзгереді. Байқалған құбылыстарды сипаттап, реакция теңдеулерін жазыңыздар. Түсіндіріп, қорытынды жазыңыздар. 

3. Байқалған құбылыстар: 

4. Реакция теңдеулері: 

5. Қорытынды: 

Бакылау сұрақтары:
1. Қалыпты жағдайда бүйір тізбектегі сутегінің орнын бром басатын орын басу реакциясынын тендеуін жазыңыздар.
2. Неліктен бензол гомологтары орын басу реакциясына жеңіл түседі?

3.  Екі пробирканын түстерінде өзгеріс бар ма? Неліктен?
4.  Неліктен толуол тотығады, ал бензол тотықпайды?
5. Толуолдың бүйір тізбегінің тотығу реакциясының теңдеуін жазыныздар. 
6. Ароматты көмірсутектер тотыққанда не түзіледі? 

7. Бензол гомологтары тотыққанда ароматты сақина тотыға ма? 

8. Бензол гомологтарының тотығу ерекшелігі неде? 

9. Толуол мен ксилолдың калий перманганатыменмен тотығу-тотықсыздану реакциясында КМпО4 тотықтырғыш немесе тотықсыздандырғыш болады ма? 

10. Толуол мен ксилолдың калий бихроматымен тотығу-тотықсыздану реакциясында тотықтырғыштың тотығу дәрежесі қалай өзгереді? 

11. Бензол, толуол, ксилолдың қайсысы калий перманганатымен оңай тотығады? 

12. Бензол, толуол, ксилолдың калии бихроматымен тотығу өнімдерін атаңыздар, олар қосылыстардың қай класына жатады? 

№ 2-Зертханалық жұмыс
Тақырыбы: Ароматты көмірсутектерді галогендеу
          1-тәжірибе :  n-иоданилин алу

      Жұмыстың мақсаты: анилинді иодтау арылы  n – иоданилин алу 
Негізгі реакция:
       NH2                                              NH2

Қажетті реактивтер мен жабдықтар: стакан – 200 мл, Бюхнер воронкасы.
анилин-4,3 мл немесе 4,4 г.(0,05моль)
иод-10г(0,07 моль)
натрий бикарбонаты-6г.
Жұмыстың барысы: Көлемі 200 мл стаканға 4,3 мл анилин құйып, үстіне 6 г натрий бикарбонатының 40 мл судағы ерітіндісін құяды. Қоспаны мұзды суда 12-15°-қа дейін салқындатады. Салқындатылған қоспаға өте ұнтақталған 10 г иодты бөліп-бөліп әрбір 3-5 минутта қосып отырады, яғни иодты қосу уақыты 30 минуттан кем болмасын. Иодты толық қосып болған соң тағы да 30 минут жақсылап араластырады. Егер осы уақыттың ішіңде иодқа тән түс жоғалып, қоңыр түсті кристалл пайда болса, ол реакцияның аяқталғанын дәлелдейді. Түзілген тұнбаны Бюхнер воронкасы арқылы сүзеді.
п-иоданилинді су буымен айдау арқылы тазартады. Айдағаннан алынған дистилатты салқындатқанда п-иоданилин тұнбаға түседі.
Бөлінген  кристалды  Бюхнер  воронкасында  сүзіп,   ауада  кептіреді. Ауада тотығып, түсі өзгереді.
Өнімнің шығымы 50% (теориялық шығымның 50%).
Сапалық реакция. Бельштейн пробасы арқылы анықталады.

           2-тәжірибе. Үшбромфенол алу.                                                 
   Жұмыстың мақсаты:  фенолды бромдау арқылы үшбромфенол алу .           
   Негізгі реакция:

Қажетті реактивтер мен жабдықтар: стакан – 1,5 г, колба, Бюхнер воронкасы.

фенол-1,5 г
бром-8,06 мл немесе 2,5 г (d=3,1)
калий бромиді, натрий бисульфиті
   Сақ  болыңыз. Синтез  тартпа  шкаф ішінде  жүргізіледі.

                  Жұмыстың барысы:  Стаканға 1,5 г фенолды салып, 80 мл суда ерітеді. Бөлек колбада бром суын даярлайды. Ол үшін колбаға 25 г бром және 40 мл су құяды да үстіне бром толық ерігенше калий бромидінің кристалын жайлап салады. Фенолдың ерітіңдісіне араластыра отырып, тамшылатып, реакциялық қоспаның тұрақты сары түсі болғанша бром суын құяды. Сонан кейін, реакциялық қоспаға натрий бисульфитінің ерітіндісін реакциялық қоспа түссізденгенге дейін құяды. Сонда үшбромфенол тұнбаға түседі. Түзілген тұнбаны Бюхнер воронкасында сүзіп, сумен жуады. Тазарту үшін 50 % этил спиртінің ерітіндісінен қайта кристалдайды.
Шығымы теория бойынша шығымның 95 %. Балқу температурасы-95°С.
Бақылау жұмысының сұрақтары.
1.Ароматты қосылыстар дегеніміз не? Мысал келтіріндер.                                                  2.Бензолға қандай химиялық реакциялар тән. 

3.Электрофильді орын басу реакциясының  механизмі,  π-және δ-комплекстер.
4.Бензол сақинасының орынбасарлары. Олар қалай жіктеледі?
5.Орынбасарлардың бағыттау механизмі. Статикалық және динамикалық факторға түсінік беріндер.
6.Электродонорлы орынбасары бар аромат көмірсутектерін галогендеу: фенолды бромдау, анилинді галогендеу, диметиланилинді бромдау, анилинді иодтау реакцияларын жазып оны түсіндір.
7.Электронакцепторлы орынбасары бар аромат көмірсутектерін галогендеу Мысалдар келтіріңдер.
8.Галогендеу процесінің қаңдай ерекшеліктері бар.                                                                                    
№ 3 – Зертханалық жұмыс. 

Тақырыбы:       Ароматты көмірсутектерді нитрлеу

Реактивтер: бензол, толуол, нитробензол, концентрлі азот және күкірт қышқылдары, натрии нитраты

1-тәжірибе: Бензолды нитрлеу.  Пробиркада 2 мл концентрлі азот қышқылын (ρ=1,4)  3 мл концентрлі күкірт қышқылымен араластырады. Алынған нитрлеуші қоспаны суытып, оған бірнеше қабылдау кезеңімен 2 мл бензолды шайқау арқылы және қоспаны суыта отырып қосамыз. Пробирканың ауызын тік түтікшелі тығынмен бекітіп, реакцияны аяқтау үшін су моншасында 50-55 0С-ге дейін жүйелі түрде шайқаумен 5-10 минут қыздырамыз. Соңынан реакциялық қоспаны суы бар стаканға құямыз. Стакан түбінде майтәріздес сары тамшы түрінде, ащы миндаль иісі бар нитробензол бөлінеді.

Бензолды нитрлеу теңдеуін жазыңыз. Күкірт қышқылының рөлі қандай? Ароматты қосылыстардың нитрлеу механизмін түсіндіріңіз.

   2-тәжірибе :   Нитробензолды нитрлеу.  Пробиркада 2 мл концентрлі күкірт қышқылының үстіне 1 г майдалап ұнтақталған натрий нитратын қосамыз. Қоспаны су моншасында 60-70 0С-ге дейін қыздырамыз және біртіндеп шайқау арқылы 1 мл нитробензолды қосамыз. Қайнап тұрған су моншасында 10 минут қыздырғаннан кейін пробиркадағы қоспаны шайқай отырып, мұзды суға құямыз. Бұл кезде сары түсті м-динитробензолдың кристалдары бөлінеді. 

Нитробензолды нитрлеу бензолмен салыстырғанда неге қатаң жағдайда жүргізілетінін түсіндіріңіз.

3-тәжірибе: Толуолды нитрлеу. Пробиркада нитрлеуші қоспаны төмендегіше дайындайды: 3 мл концентрлі азот қышқылына (ρ=1,4) біртіндеп 3 мл концентрлі күкірт қышқылын қосады. 2 мл толуолы бар пробиркаға дайындалған нитрлеуші қоспаны тамшы бойынша шайқау арқылы және суыта отырып қосамыз. Бұл кезде температурасы 600С-ден аспау керек. Содан кейін қоспаны  тіктүтікшелі тығынмен бекітіп, реакцияны аяқтау үшін су моншасында жиі-жиі шайқатып, қыздырамыз.  10 минуттан кейін  пробирка құрамындағыны суық суы бар стаканға құямыз. Стакан түбінде нитротолуол изомерлері қоспасының майлы тамшылары бөлінеді.

Нитрлеу кезінде толуолдың қандай  изомерлері түзілуі мүмкін?

Бақылау жұмысының сұрақтары ?
1. Нитрлеу реакциясы дегеніміз не?
2. Нитрлеуші қандай реагенттер бар
3. Нитрлеу реакциясының механизмі.
4. Нитрлеу процесін жүргізудің қандай ерекшеліктері бар
5. Нафталинді және  бензолды  нитрлеп,   қайсысында  нитрлеу жеңіл жүреді соны анықтап түсіндіріп бер.
6. Антрацен мен нафталиннің нитрленуін салыстырындар.
7. Электродонорлы   орынбасары   бар   қосылыстарды   нитрлеу. Фенолды, аминдерді нитрлеп көрсетіндер.
8. Электронакцепторлы    орынбасарлары    бар    қосылыстарды нитрлеу қалай жүреді.
9. Нитробензолды,бензол қышқылын,  бензальдегидті нитрлеп, қай орынға бағыттайтындығын түсіндір.
10.Нитрлеу реакциясының өнімдерін бөлудің жалпы әдістері.
№ 4– Зертханалық жұмыс
Тақырыбы:     Ароматты көмірсутектерді сульфирлеу

Реактивтер: бензол, толуол, ксилол, концентрлі күкірт қышқылы

Құрал-жабдықтар: 50-100 мл стакандар, тік түтікшелі пробиркалар

    1-тәжірибе :  Пробиркаларға әр көмірсутектерден 1 мл-ден алып, оларға 4 мл-ден концентрлі күкірт қышқылын қосамыз. Пробиркаларды түтікшелі тығынмен бекітіп, қайнап тұрған су моншасында қоспаны жиі-жиі шайқап, қыздырамыз. Кейбір пробиркаларда көмірсутектердің біртіндеп еруі байқалады. Бұл ерулер тоқтаған кезде, пробиркаларды суытып, оның ішіндегілерді 20 мл-ден суы бар стакандарға құямыз.

Алынған қоспалардың түр-түстерін байқаңыз. Реакциялық массалардың еруі барлық стакандарда жүрді ме? Бастапқы реакцияның көмірсутегісі немесе өнімі бөлінді ме? Түрлі көмірсутектердің жеңіл сульфирленуі туралы қорытынды шығарыңыз. Реакция механизмін түсіндіріңіз.

                                2-тәжірибе :  Сульфанил қышқылын алу  
Жұмыстың мақсаты: сульфанил қышқылын синтездеп алу.

Қажетті реактивтер мен жабдықтар: фарфор келісі, фарфор ыдысы, құм жылытқыш, Бюхнер воронкасы.


жаңа айдалған анилин — 9,1 мл (9,3г)


күкірт қышқьшы — 5,5 мл (10,1г)


натрий гидроксиді — 4 г.


тұз қышқылы — 2 мл.


активтелген көмір.
Сақ болыңыз. Жұмыс тартпа шкаф ішінде орындалады.
Жұмыстың барысы: Фарфор келісіне 5,5 конц.күкірт қышқылын құйып үстіне бөліп-бөліп тамшылатып 9,1 мл анилин құяды. Сонда анилиннің гидросульфаты түзіледі. Түзілген гидросульфатты келінің араластырғышымен жақсылап араластырғанда ұнтақ затқа айналады. Оны фарфор ыдысқа салып, бетін асбестпен жауып құм жылытқышында 180-190°С-та 2-3 сағат қыздырғанда құрғақ қатты құйма түзіледі. Реакцияның аяқталғанын бірінші әдістегідей етіп анықтайды. Реакция аяқталғаннан кейін, қоспаны ыстықтай ыдыстан алып фарфор келіге салып ұнтақтап 4г NаОН-тың 40 мл судағы ерітіндісінде ерітеді. Ерітіндіні 5 минут активтелген көмірмен қайнатып, көмірден сүзіп, фильтратқа қышқылдық реакция (конго қағазымен) көрсеткенше тұз қышқылын құяды. Қоспаның қышқыл ерітіңдісін салқындатқанда сульфанил қышқылы бөлінеді. Бөлінген өнімді Бюхнер воронкасы арқылы сүзіп ауада кептіреді. Шығымы — 11г.
Тазарту әдісі бірінші әдістегідей.

Бақылау жұмысының сұрақтары
1. Сульфирлеу реакциясы дегенміз не?
2. Сульфирлеуші реагенттер
3. Алифат қатарындағы көмірсутектерді сульфирлеу
4. Аромат көмірсутектерін сульфирлеу
5. Сульфирлеу реакциясының механизмі.
6. Антрацен,   фенантрен,   нафталин,   бензолдың   қайсысында сульфирлеу жеңіл жүреді.
7. Мына орынбасарлардың екі тобы сульфирлеу реакциясына қалай әсер етеді:
1. -R, -NНСОR,- NH2,-ОR,-ОН (R-алкил)
2. -СООН, >С=O, -SO3Н, -NO2
8. Мына реакцияны жазындар: 
                        Аг-Н+2Н0SO2Сl   →
9. Сульфирлеу реакциясының бағытына температураның әсері қандай.
                                            № 5 - Зертханалық жұмыс
             Тақырыбы: Фенолдардың негізгі қасиеттері.
             Фенолдар дегеніміз бензол ядросындағы сутегінің бір немесе бірнеше атомдары гидроксил топтарымен орын ауысқан аромат көмірсутектерінің туындылары. Жай фенол С6Н5ОН таза күйінде өзіне тән иісі бар, ақ кристалл зат. Ауада аздап тотығатындыктан түсі қызғылт болады. Фенол оңай балқиды. Қалыпты температурада суда нашар ериді (100 г. суда 6 г.), ал қыздырса оның ерігіштігі артады.
            Жұмыстың мақсаты. Фенолдың қасиеттерінің функционалдық топ әсерінен өзгеретіні туралы түсінік қалыптастыру.
          Кұрал-жабдықтар. Таза сынауыктар салынған штатив, стакандар, спирт шамы, көмір кышкыл газын алуға арналған Кипп аппараты.
          Реактивтер.  Кристалдық фенол, күйдіргіш натрдың 10%-тік ерітіндісі, 10%-тік тұз қышқылының ерітіндісі, бром суы, темір (ІІІ) хлоридінің !0%-тік ерітіндісі, калий псрманганаты, бром суы.

1. Фенолдың суда ерігіштігі.
         Сынауыққа 0,5г. фенол салып, азырақ су қосып шайкаңдар. Фенолдың ерігіштігіне назар аударыңдар. Түзілген лайлау ерітіндіге шайқай отырып мөлдір ерітінді түзілгенге дейін су қосыңдар. 0,5г. фенолды қанша көлем суда толық ерітуге болатынын есептеп шығарыңдар. Фенол суда ерігенде екі қабат сұйық зат пайда болады: төменгісі - фенолдағы судың ерітіндісі; жоғарғысы - судағы фенолдың ерітіндісі. Қыздырған кезде екі қабаттағы ерітінді бір ерітіндіге айналып, салқындатқанда фенолдың артық мөлшері бөлініп шығады да, қайтадан қос қабат ерітінді пайда болады.
                                2. Фенолдың сілтілермен әрекеттесуі.
            Сынауыққа бірнеше түйір фенол салып, шамалы су құйып, шайқап араластырыңдар. Одан кейін штативке қойып тұндырыңдар. Біраздан кейін сынауықтағы ерітіндіде екі қабат пайда болады. Төменгісі - судың фенолдағы ерітіндісі де, ал жоғарғысы - фенолдың судағы ерітіндісі. Енді осы сынауықтағы ерітіндіге тамшылатып, шайқай отырып сілітінің ерітіндісін кұйыңдар. Феноляттың түзілуінен ерітінді түссізденеді. Фенолят суда жақсы ериді. Бұл реакцияда фенол қышқылдық қасиет көрсетеді. Егер бұл ерітіндіге қышқылмен әсер етсе, фенол бөлініп шығады. Реакция теңдеуін жазыңдар.
                   1)  С6Н5ОН +NаОН →
                    2)  С6Н5ОNа + НСІ →
                    3. Фенолдың әлсіз қышқыл екендігін дәлелдеу. 

           Сынауыққа    немесе    стаканға    натрий    фенолятының    сұйылтылған ерітіндісін құйып, оның үстіне Кипп аппаратынан немесе арнаулы газ алатын құралдан көмір қышқыл газын жіберіңдер. Бұл кезде бос күйіндегі фенолдың бөлінгендігінен ерітінді лайланады. Реакция теңдеуін жазыңдар.
                                            С6Н5ОNа + Н2СО3 →
                           4. Фенолдың бром суымен әрекеттесуі.
         Сынауықтағы фенолдың судағы мөлдір ерітіндісіне қаныққан бром суын құйыңдар. Ақ тұнбаның пайда болғанына назар аударыңдар. Мұнда үшбромфенол түзіледі, оның иісі жағымсыз болады. Үшбромфенолдың денеге, киімге тиюінен сақ болыңдар. Мұнда фенол бензолға қарағанда бром суымен әрекеттесетіндігін көруге болады. Бензол тек таза броммен әрекеттеседі. Фенолдағы гидроксил тобының бензол сақинасындағы басқа сутегі атомдарының броммен алмаса алуына ықпалын тигізе алатынын көреміз.
                                        С6Н5ОН + Вг2 →
                      5. Фенолдың темір (III) хлоридімен әрекеттесуі. 

      Бір сынауыққа фенолдың мөлдір ерітіндісінен 1-2 мл құйып, үстіне бірнеше тамшы темір (III) хлоридінің ерітіндісін тамызыңдар. Айрықша күлгін түске боялған темірдің күрделі комплексті тұзы түзіледі. Бұл фенолды басқа органикалық заттардан айыра білу үшін қолданылатын реакция деп аталады. Реакция теңдеуін жазыңдар.

6. Фенолдың қасиеттерін зерттеу және фенолформальдегидті 

шайыр алу

1. Жұмыстың мақсаты: Фенолдың кешен түзу, броммен орынбасу реакцияларын зерттеу және фенолформальдегидті шайыр (смола) алу. 

2.Қажетті реактивтер:                            Ыдыстар: 

        1. формалин 40% ер. -НСОН                       1. шпатель 

2. фенол- С6Н5ОН 
                                         2. пробирка 

3. крезол – С6Н4(ОН)2 
                                3. спирт шамы 

 4. бром суы - - Br2              
                                4. фарфор тостағанша 

5. тұз қышқылы – НСlконц 
                       5. шыны таяқша 

6. темір III хлориді 1% ep.- FeCl3
3. Жұмыстың орындалуы: 

1-тәжірибе. Фенолдың кешен түзу қасиеті. 

Фенолдар - фенол, крезол, нафтол темір хлоридінің ерітіндісімен көк немесе күлгін түсті хелатты кешендер түзеді. 

6 C6H5OH + FeCl3→ Fe(C6H5OH)3(C6H5OH)3 +6HCl

 реакция суда немесе хлороформда жүреді. 

2 пробиркаға шпательмен 2-3 түйір фенол және крезол саламыз. Оны дистильденген су құйып ерітеміз. Оларға темір III хлоридінің 1% ертіндісінен 3-4 тамшы қосамыз. Пробиркадағы ерітіңділердің түсі қалай өзгергеніне назар аударыңыз. Байқалған құбылыстарды сипаттап, реакция теңдеулерін жазыңыз. Түсіндіріп, қорытынды жасаңыз.


2-тәжірибе. Фенолдың ең аз мөлшерін өзін (1: 100000) броммен анықтауға болады. Фенол броммен 2,4,6-үшбромфенол, бромның артық мөлшерімен 2,4,4,6-тетрабромгексадиен түзіп, тұнбаға түседі. 2 пробиркаға 2-3 түйір фенол және крезол саламыз. Оны дистильденген су құйып ерітеміз. Оларға бром суының 3-4 тамшысын тамызамыз. Пробиркадағы ерітіңділердің түсі қалай өзгергеніне назар аударыңыз. Байқалған құбылыстарды сипаттап, реакция теңдеулерін жазыңыз. Түсіндіріңіз, қорытынды жасаңыз. 

3-тәжірибе. 

Фарфор табақшаға 2г. фенол кристалдарын салып үстіне 3мл формалин (формальдегидтің 40% ерітіндісі) құйып үстіне 5 мл конц. тұз қышқылын қосамыз. Сол кезде қоспа өздігінен қыза бастайды, соңында қайнап кетеді. Табақшаның ішіндегі зат қоймалжың шыны тәрізді затқа айналады. Шыны таяқшамен азғана сынама алып, суда және спиртте ерітіп көріңіз, ериді.1-сынама-новолак. Бұл уақытта табақшадағы смола қойылып қалады, енді 2- сынама алып ерітіп көрсеңіз , суда да спиртте де ерімейді. 2- сынама-резол. Табақшаны біраз су моншасына қойған соң байқасаңыз ол пластикалық затқа айналады, одан енді шыны таяқшамен сынама ала алмайсыз. 3- сынама резит. Байқалған құбылыстарды сипаттап, реакция теңдеулерін жазыңыз. Түсіндіріп, қорытынды жасаңыз. 

                                   Бақылау сұрақтары:
1.  Натрий пропилатын алу тәсілдерін көрсетіңіздер.
2.  Келесі ауысуларды жүзеге асырыңыздар:
    СаС2  →  С2Н2→  С2Н4→  С2Н5ОН→ С2Н5ОNа

3.  Неліктен фенол қышқылдык қасиет көрсетеді?
4.  Фенол    мен    бром    арасындағы    реакциясының жазыңыздар.
5. Фенол органикалық заттардың қандай класына жатады?

 6.Фенолдың формальдегидпен реакция теңдеуін жазыңыз, реакция механизімін анықтаңыз.

7. Поликонденсация реакциясы фенолдың қандай қасиетіне байланысты жүреді? 

8. Новолактың құрылысы, қасиеттері қандай? 

9. Резолдың новолактан айырмашылығы не?

10.Резиттің құрылыс ерекшелігі не? 

11. Фенолға индикатор болатын реактив не?

№ 6– Зертханалық жұмыс
Тақырыбы: Ароматты альдегидтер мен кетондар және қасиеттерін зерттеу
1-тәжірибе :  Альдегидтерді тотықтыру
Реактивтер: бензойн альдегиді, ацетофенон, күміс оксидінің аммиактағы ерітіндісі

Құрал-жабдықтар: сағаттың әйнектері, пробиркалар, воронка

а) Сағаттың бір әйнегіне 1-2 тамшы бензойн альдегидін, ал екіншісіне 1-2 тамшы ацетофенонды салып, ауада қалдырамыз. 1-2 сағаттан кейін бірінші әйнекте бензойн қышқылының кристалдары пайда болады, ал екінші әйнектегі зат өзгереді ме?

б) Таза жуылған екі пробиркаға 1 мл-ден күміс оксидінің аммиактағы ерітіндісін салып, оның біреуіне 1-2 тамшы бензальдегидті, екіншісіне 1-2 тамшы ацетофенонды қосамыз. Пробирка құрамындағыларды су моншасында қыздырамыз. Әр пробиркалардағы болып жатқан өзгерістерді салыстырыңыз.

Жоғарыда жасалған тәжірибелерде карбонильді қосылыстармен қандай процестер жүргізілді? Осы жүргізілген тәжірибедегі бензальдегид пен ацетофенонның түрліше әрекеттесуін түсіндіріңіз. Реакция теңдеуін жазыңыз.

в) Жұмыстың мақсаты: n-диметиламинобензой альдегидінің, ацетофенон, бензальдегидтердің қасиеттерін зерттеу.


1-тәжірибе. Күміс айна реакциясы.

Барлық альдегидтер [Ag(NH3)2]ОН реактивінен күмісті тотықсыздандырады.

CH3-CHO + 2[Ag(NH3)2]OH →CH3COONH4 + 3NH3 + H2O + 2Ag
Бөлінген күміс пробирканың қабырғасына жабысып, күміс айна пайда болады. 

Таза жуылған екі пробиркаға 5мл [Ag(NH3)2] күміс гидроксидінің аммиактағы ерітіндісін құйып, үстіне 5мл-ден бірнеше п-диметиламинобензол альдегидін, екіншісіне бензой альдегидін құямыз. Су моншасында абайлап қыздырамыз. Не байқалады, сипаттап жазып, реакция тендеулерін келтіріңдер, қорытынды жасандар. 

 
2- тәжірибе. Иодоформдық реакция.

Бұл реакция метилкетондар береді. 3 пробиркаға 1мл су, 4 тамшы біріншісіне п- диметиламинобензой альдегидін, екіншісіне атцетофенон, үшіншісіне бензой альдегидін тамызып, үстіне 0.5мл-ерітіндісін тамызамыз. Шамалы су моншасында қыздырамыз. Йодтың қызыл-қоңыр түсі жойылып CHJ3, тұнбасы түзуі керек. Байқалған құбылыстардың сипатын жазып, реакция теңдеулерін жазып, қорытынды жасаңдар. 

3- тәжірибе. Қоңыр қышқылын алу.

Пробиркаға жаңа даярланған бензой альдегидінен 0,5 мл, сірке ангидридінен 0,5г сусыз натрий ацетатынан 0,3 салып, су жылытқышта бір-екі сағат бензой альдегидінің иісі жойылғанша қыздырады да, оған аздап тұз қышқылын қосады. Пайда болған қоспаны тез суытады. Сол кезде қоңыр қышқылдың түссіз кристалдары тұнбаға түсе бастайды. Байқалған құбылыстарды сипаттап, реакция тендеуі арқылы жазындар. 

Бақылау сұрақтары:

1.Альдегидтер мен кетондардың химиялық қандай үлкен топтарға біріктіруге болады? 

2. Альдегидтер қандай реактивтермен қосылу реакциясына түседі? 

3.Альдегидтер мен кетондар қандай реактивтермен оттектің орынбасу реакциясына түседі? 

4.Альдегидтер мен кетондардың аммиакпен реакциясына қарап қалай ажыратуға болады? 

5.Гидроксиламин альдегидтер мен кетондарға қандай мақсатта қолданылады?

№ 7– Зертханалық жұмыс. 

Тақырыбы: Ароматты қышқылдар

Бензой қышқылын алу және оның қасиеттерін зерттеу


1.Жұмыстың мақсаты: Бензой қышқылын толуолды тотықтырып алу және оның қасиеттерін зерттеу.


1-тәжірибе. Бензой қышқылының қасиеттері. 

Бензой қышқылының этил эфирін алу. 

Қажетті реактивтер: 
1. бензой қышқылы- С6Н5СООН;

2. этил спирті- С2Н5ОН;

3. күкірт қышқылы, конц- Н2SO4;

Қажетті ыдыстар мен қондырғылар: 

1. пробиркалар 

2. шыны таяқша. 

Бензой қышқылының этил эфирін алу. Пробиркаға 1г бензой қышқылын салып, оған 2 мл этил спиртін және 0,5 концентрациялы күкірт қышқылы мен 5мл су қосады. Қоспа бетінде бензой қышқылы этил эфирінің өзіне иісі бар майлы қабат түзіледі. Байқалған құбылыстарды сипаттап, реакция тедеулерін жазыңдар, қорытынды жасаңдар: 

С6Н5СООН + С2Н5ОН = С6Н5СООС2Н5 + Н2О

2-тәжірибе. Бензой қышқылының айдалуы (возгонкалау).

Қажетті реактивтер:

  1.бензой қышқылы- С6Н5СООН 

Қажетті ыдыстар мен қондырғылар:

1. пробиркалар 

2. шыны таяқша. 

3. воронка 

4. фильтр қағаз 

5. эл. плитка 

0,5г бензой қышқылының құрғақ айдауға арналған пробиркаға салып қыздырса немесе фарфор табақшаға салып, тесілген фильтр қағазбен жауып, үстіне воронка төңкеріп қыздырсақ бензой қышқылы айдалады, пробирканың немесе воронканың суық қабырғасында қайтадан кристалданады (2 сурет). Возгондалғанда бензой қышқылы тазарады. Тазартылған бензой қышқылының массасын анықтап. Шығымын есептендер. Байқалған құбылыстарды сипаттап, қорытынды жасаңдар. 

3-тәжірибе: Бензой, салицил қышқылдарының калий перманганатымен әрекеттесуі. 

Реактивтер : бензой қышқылы, салицил қышқылы, 10% натрий карбонаты, 5% калий перманганаты.


Бірінші пробиркаға 0,1г бензой қышқылын, екіншісіне – 0,1г салицил қышқылын салады да, оларды аз мөлшердегі сумен ерітеді. Сонан соң әр пробиркаға натрий карбонаты ерітіндісінің тең көлемін қосады және шайқап отырып  калий перманганаты ерітіндісін тамшылатып қосады. Ерітіндінің бірінші тамшысын тамызғаннан кейін пробирканың біріндегі ерітінді түссізденеді, сонан соң ерітінді қоңырланып, қоңыр үлпектер тұнбаға түседі. 
Калий перманганатына қатысты қышқылдардың өзгеру айырмашылықтарын түсіндіріңдер.


4-тәжірибе:  Бензой, салицил қышқылдарының  броммен әрекеттесуі. 


Екі пробиркаға, 3 мл суға бензой, салицил қышқылының қанық ерітіндісін дайындайды. Әр пробиркаға бірнеше тамшы бром суын қосып, қандай өзгеріске ұшырағанын бақылайды. Пробиркаға лакмус қағазын жақындатып ұстайды. Бұл кезде нені байқадыңыздар?

Реакция теңдеуін жазыңыздар.Реакция механизмін түсіндіріңіздер.

        5-тәжірибе :  Бензой, салицил қышқылдарының темір хлоридімен әрекеттесуі.  


Бірінші пробиркаға бензой қышқылының бірнеше кристалын , екіншісіне –салицил қышқылын салады, сонан соң бірнеше тамшы су құйып, пробирканы қышқыл ерігенше қыздырады. Алынған қышқыл ерітіндісіне темір (ІІІ) хлоридінің бір тамшы ерітіндісін қосады. Бұл кезде не байқалады?   Реакция механизмін түсіндіріңіздер.

6-тәжірибе :  Гидрокарбонаттармен реакциясы.

Жұмыстың мақсаты: Бензой қышқылынын, сульфанил қышқылының, фталь қышқылының, терефталь қышқылдарының қасиеттерін зерттеу.

Қажетті реактивтер:

1. бензой қышқылы - C6H5COOH
2. сульфанил қышқылы - NH2C6H4СOОH  

3. салицил қышқылы-орта - ОНС6Н4CООH 

4. фталь қышқылы-орто - С6Н4(СООН)2
5. терафталь қышқылы- пара-С6Н4(СООH)2
Қажетті ыдыстар мен қондырғылар: пробиркалар , универсал рН қағазы немесе рН метр,  шыны таяқша 


Ароматты карбон қышқылдары көмір қышқылдарынан күшті болғандықтан оны тұздарынан ығыстырып шығарады, нәтижесінде көмір қышқыл газы (СО2) бөлінеді. 

RCOOH+NaHCO3→ RCOOHNa+H2О+CO2
пробиркадағы бензой, сульфанил, салицил, фталь, терефталь қышқылдарының ерітінділерін дайындап үстіне натрий гидрокарбонатын NaHCO3 салсақ газ бөлінуі керек. Байқалған құбылыстарды сипаттап реакция тенңдеулерін жазыңдар қорытынды жасаңдар. 

Бақылау сұрақтары:

1.Карбон қышқылдарының электролиттік-диссоциация тендеулерін жазындар? 

2. Бензой, сульфанил, салицил, фталь, терефталь қышқылдарын қышқылдық қасиеттерінің өсу ретімен орналастырыңдар, себебін түсіндіріңдер? 

3. Бензой, сульфанил, салицил, фталь, терефталь қышқылдарының рН қанша өсу ретімен орналастырындар. 

4. Бензой, сульфанил, салицил, фталь, терефталь қышқылдарының қандай тұздары ерімейді. 

5. Бензой, сульфанил, салицил, фталь, терефталь кышқылдарының қайсысы суда жақсы ериді неге? 

6.С6Н5СООН, С6Н13СООН-алифатты және ароматты қышқылдардың қайсысы күшті. 

7. I- ретті орынбасарлар карбон қышқылдарының қышқылдық қасиетін өсіре ме кеміте ме? 

8. II- ретті орынбасалар карбон қышқылдарының қышқылдық қасиетін өсіре ме кеміте ме? 

№ 8 – Зертханалық жұмыс. 
Тақырыбы:  Ароматты аминдердің қасиеттерін зерттеу

Жұмыстың  мақсаты. Құрамында азоты бар органикалық қосылыстарды алу және оның негізгі өкілі анилиннің қасиеттерімен танысу.
Құрал-жабдықтар. Имек түтігі бар тығындалған үлкен сынауық, стакандар, бөлгіш құйғыш, иілгіш шыны түтік, тағанды темір штатив, спирт шам, Вюрц колбасы, сіріңке, лакмус қағазы.
Реактивтер. Бензол, концентрлі азот, күкірт және тұз қышқылдары, аса қанық сілті ерітіндісі, бром суы, қос хром қышқыл калий тұзының ерітіндісі, темір (ІІІ) хлоридінің ерітіндісі, иод тұнбасы.
1-тәжірибе:   Нитробензол алу.
Нитробензолды бензолды концентрлі азот және күкірт қышқылдарының қоспасымен өңдеу арқылы алады. Сынауыққа концентрлі азот және күкірт қышқылдарының (2:4) қоспасын құйыңдар. Қоспаны суық суы бар стаканға салып, шайқап отырып үстіне 2 мл бензол қосыңдар. Содан кейін сынауықтағы қоспаны баяу қыздырып, салқын суы бар стаканға құйыңдар. Түзілген нитробензол ауыр май тәрізденіп судың түбіне шөгеді. Үстінгі сұйықтықты төгіп, нитробензолдағы қышқылдың қалдықтарын жуу үшін таза су құйып, шайкаңдар. Аздап тұндырып жоғарғы қабатын төгіп тастаңдар. Түзілген нитробензолдың иісі мен түсіне көңіл аударыңдар. Нитробензолды оқытушыға тапсырыңдар. Реакция теңдеуін жазыңдар.

2-тәжірибе:   Анилин алу.
       Анилинді сутегімен нитробензолды тотықсыздандыру арқылы алады. Ол үшін колбаға бірнеше тамшы нитробензолды тамызып, оған 2-3 кесек қалайының жаңқасын немесе мырыш үгіндісін салыңдар. Одан соң шамалы сұйылтылған тұз кышқылын кұйыңдар. Колбаның аузын (ауа салқындатқыш) ұзын көлденең түтігі бар тығынмен бекітіңдер. Қоспаны қайнаған суы бар ыдысқа салып, нитробензолдың түсі мен иісі толық жойылғанша қыздырыңдар. Анилин хлорсутектің тұзы түрінде түзіледі. Анилинді өзінің тұзынан бөліп алу үшін, колбадағы қоспаға аз-аздан күйдіргіш натрдың концентрлі ерітіндісін қосыңдар. Алғаш мырыш (II) гидроксидінің ақшыл тұнбасы түзіледі, ол тұнба жойылғанға дейін кұю керек. Енді колбаға кішкене пемза салып, имек түтігі бар тығынмен бекітіңдер. Түтіктің екінші ұшын, ішінде салқын суы бар стаканға батырылған сынауыққа салыңдар. Спирт шамының жалынында ұстап, колбадағы қоспаны қыздырыңдар. Анилин су эмульсиясы түрінде айдалып сынауыққа жиналады. Осы сынауыққа шамалы ас тұзын салып араластырып, қоспаны тұндырып қойыңдар. Анилин сынауықтағы қоспаның үстіңгі қабатына жиналады. Оны бөлгіш құйғыш арқылы бөліп алып, анилин екенін аныктаңдар. Реакция теңдеуін жазыңдар.
                                                   С6Н5NО2+ ЗН2→
        3-тәжірибе:   Анилиннің хлорлы әк суымен реакциясы. 2-3 тамшы анилинді 20-30 мл суда ерітіндер. Ерітіндіге хлорлы әк суының сүзілген ерітіндісін қосыңдар. Сұйықтықтың күлгін түске боялғандығына назар аударыңдар. Реакция теңдеуін жазыңдар С6Н5NН2+ СаОС12→
         4-тәжірибе: Анилиннің тұзын алу және одан анилинді қайтадан бөлу. Сынауыққа 1 мл  концентрлі тұз  қышқылын және 0,5  мл  анилин  құйыңдар.  Сұйықтық салқындағанда   хлорсутекті   анилин   тұзының. С2Н5NН2*НС1   кристалдары бөлінгенін байқаңдар. Кристалдардан артық мөлшердегі сұйықтыкты құйып алып, еріту үшін шамалы су қосыңлар. Содан кейін үзбей шайқап тұрып, тамшылатып   мөлшерден   артық  сілті   құйыңдар.   Бос   анилиннің  түзілгенін бақылаңдар. Реакция теңдеуін жазыңдар. С6Н5NН2 *НСІ +NaСІ→
           5-тәжірибе: Анилиннің   броммен реакциясы.    Сынауыққа   анилиннің   судағы ерітіндісінен 1-2 мл құйып, бірнеше тамшы бром суын қосыңдар. Сұйықтықты шайқап араластырыңдар.  Үшбром анилиннің тұнбаға түскенін бақылаңдар. Реакция теңдеуін жазыңдар. 
С6Н5NН2 + Вг2→
           6-тәжірибе: Анилиннің   тотығуы.   Сынауыққа   2-3   мл   күкірт   қышқылының сұйылтылған ерітіндісін  құйып,  оған  2-3 тамшы анилииді  ерітіңдер. Осы сұйықтыққа қос хром қышқыл калий ертіндісін құйып, қара немесе көк түсті тұнбаның түзілетінін байқаңдар.
          7-тәжірибе:  Анилин бояуымен мата бояу. Стакандағы 100 мл суға 1г. қос хром қышқыл калий тұзын салып ерітіңдер. Содан кейін сұйықтыққа 0,5 мл күкірт қышқылын, сондай мөлшерде тұз қышқылын және анилин құйыңдар. Қоспаны шайқап   араластырыңдар.   Осы   сұйықтыққа  қиынды   ақ   матаны   салып, қайнағанша қыздырыңдар. Матаны алып, суға шайқап кептіріңдер. Матаның кара түске боялғанына назар аударыңдар.
          8-тәжірибе:  Фуксинмен бояу. Химиялық стаканға шамалы қайнаған су құйып, оған фуксиннің бірнеше түйірін салыңдар. Содан кейін жүн немесе жібек матаның қиындысын салыңдар. Матаның боялып, ерітіндінің түссізденгеніне назар аударыңдар. Матаны алып сумен жуыңдар.
        9-тәжірибе:  Индигоның көк түсіне матаны бояу. Стаканға 0,1г. индиго салып, шамалы спиртте ерітіңдер. Мұның үстіне бірнеше тамшы натрий гидроксидінің ерітіндісін қосып, 100 мл су құйындар. Қоспаны 40°С-қа дейін қыздырып, натрий гидросульфатынан  шамалы салыңдар. Біраздан  кейін қызғылт сары түсті ерітінді түзіледі. Оған «индиго көгіне» жуылған таза мақтаны салып, шыны таяқшамен  бірнеше  минуттай  араластырыңдар.  Жіпті  бояудан  алып жуып, кептіріңдер. Сонда жіптің ашық жасыл түске боялғанын көресіңдер.
                         Бақылау жұмысының сұрақтары 
1. Ариларендердің бүйір тізбектеріндегі тотықтыру.
2. Зинин реакциясы бойынша нитробензолдан анилин алу.
3. Каниццаро реакциясы.
4. Кетондардан пинакоңдар алыңдар.

5. Пиноколин қайта топтастыруы.
6.  Фенолдарды көмірсутектерге дейін тотықсыздандыру.
№ 9- Зертханалық жұмыс. 
 Азот бөле жүретін диазоқосылыстар реакциясы
1- тәжірибе.  Диазоний тұздарын алу (біріншілік ароматтық аминдерді диазоттау).

Жұмыстың мақсаты: біріншілік ароматтық аминдерді диазоттау
Қажетті реактивтер мен жабдықтар׃ жалпақ табанды колбалар, стакандар, су моншасы, өлшенгіш цилиндрлер.

Күкірт қышқылы, анилин, 30 % натрий нитритінің ерітіндісі, мұз, иодкрахмал қағазы.

Жұмыстың барысы: А) Анилинді диазоттау. Кішірек жалпақ табанды колбадағы 10 мл суға жайлап 3 мл концентрлі күкірт қышқылын құямыз. Алынған ерітіндіге 2 мл анилин қосамыз, бұл кезде анилин тұзға айнала отырып, еруі қажет. Алынған реакциялық массаны cалқындатып, тұнбаға түскен анилин тұзына бір кесек мұз қосады және араластыра отырып 5 мл 30 % натрий нитриті ерітіндісін тамшылатып қосады. Қоспаның температурасы 50С – тан жоғары болмауы қажет. Анилин тұздарының еруі және мөлдір ерітіндінің түзілуі біртіндеп жүреді. Натрий нитриті ерітіндісінің  2/3 көлемін қосқаннан кейін қоспаны салқындата отырып 1-2 минутқа қалдырады, сонан соң реакциялық массаға шыны таяқша батырып сынама алады да, оны иодкрахмал қағазына тамызады. Бұл кезде қағаз көгермесе  тағы да натрий нитриті ерітіндісін қосып иодкрахмал сынамасын қайталайды. Егер иодкрахмал сынамасы бірнеше минут бойы араластыра отырып, қалдырған кезде реакциялық қоспада азотты қышқылдың бар екенін көрсетсе (қағаздың көгеруі),  диазоттауды тоқтатады. Фенилдиазоний тұзының ерітіндісін мұзда қалдырып, ары қарай тәжірибелерге пайдаланады.

2-тәжірибе:  Азот бөлмей жүретін диазоний тұздарының реакциясы. Азоқосылыстар.

Реактивтер׃ Диметиланилин, 2н тұз қышқылы, сульфанил қышқылы, 2н натрий гидроксиді ерітіндісі, 2н натрий нитриті ерітіндісі.

Құрал-жабдықтар׃ Сыйымдылығы 50мл стакандар, термометр, пипеткалар, мұз, иодкрахмал қағазы, воронка. Түтікше жалғанған пробирка.

А) Метилоранж бояуын алу (гелиантин).  1,5 мл 2н тұз қышқылынан және 1 мл судан тұратын пробиркадағы қоспада 0,4 мл диметиланилинді ерітеді. Екінші пробиркадағы 1,5 мл 2н натрий гидроксиді ерітіндісінде 0,5 г сульфанил қышқылын ерітіп, 2,5 мл судағы 0,2 г натрий нитриті ерітіндісін қосады. Екінші пробиркадағы қоспаны 2 мл тұз қышқылы және бір кесек мұзы бар салқындатылған стаканға жайлап құяды. Стакандағы диазоний тұзы ерітіндісіне салқындатып, араластыра отырып бірінші пробиркадағы қоспаны (диметиланилин тұзы) құяды.Алынған қоспаға араластыра отырып сілтілік реакцияға дейін натрий гидроксиді ерітіндісін қосады. Бояу қызғылт-сары үлпек түрінде тұнбаға түседі. Қоспаның бірнеше тамшысын таза пробиркаға құйып алып, 2н тұз қышқылын тамшылатып қосады. Ерітінді ашық-қызыл түске боялады. Осы ерітіндінің бір бөлігін пробиркаға құйып 2н натрий гидроксиді ерітіндісін қосады. Тағы да сары бояу пайда болады.


Гелиантин алу кезінде жүретін реакциялардың теңдеуін жазыңыздар. Реакция механизмін түсіндіріңіздер. Азоқосылыстардың аминдермен реакциясы қандай ортада жүреді?  Қышқыл және сілтілік ортадағы бояу молекуласының құрылысы қандай? 

3-тәжірибе:   Нафтолоранж бояуын алу. Бірінші стаканда 10 мл 2н натрий гидроксиді ерітіндісінде 0,7 г β-нафтолды қыздыра отырып ерітеді. Екінші стаканда 2,5 мл 2н натрий гидроксиді ерітіндісінде 1 г сульфанил қышқылын қыздыра отырып ерітеді. Осы ерітіндіге 5 мл судағы 0,4 г натрий нитриті ерітіндісін қосады. Алынған ерітіндіні салқындатып, 10 мл салқындатылған 2н тұз қышқылы бар үшінші стаканға араластыра отырып құяды. Осылайша алынған диазоний тұзына бірінші стакандағы β-нафтолдың сілтілік ерітіндісін қосады. Бояу тұнбаға түседі.

Диазоний тұзының 
β-нафтолмен азоқосылысы (ѕЕ2) механизмін жазыңыздар. Азоқосылыстардың фенолмен реакциясы қандай ортада жүреді.

4- тәжірибе : Азобояғыштармен бояу.

А) Жүн мен жібекті қышқылдық бояғыштармен бояу.

0,1 г метилоранжды 50 мл суда ерітеді. Ерітіндіні екі стаканға бөліп құяды. Бірінші стаканға 5 мл 4н күкірт қышқылының ерітіндісін қосады. Сонан соң екі стаканға ақ жүн мата салады. Мата салынған ерітінділерді 5 минут қайнатады. Сонан соң матаны алып сумен жуады, сығады және шыны таяқшаларға іліп ауада кептіреді. Мата қиықтары бояуы интенсивтілігінің айырмашылығына назар аударыңыз. Ортаның қышқылдығы матаны бояу процесіне қалай әсер етеді? Бақылаған құбылыстарды түсіндіріңіз.

№10- Зертханалық жұмыс. 
Тақырыбы: Азот бөлінбей жүретін диазоқосылыстар  реакциясы
          1- тәжірибе:  Гелиантин
Жұмыстың мақсаты:  гелиантинді синтездеп алу                           
 Қажетті реактивтер мен жабдықтар: Кішірек  стакан – 50 мл, бояғыш заттар, сүзгіш, колба, қайтымды мұздатқыш, су моншасы, бөлгіш воронка, Вюрца колбасы, айдау қондырғысы.

диметиланилин – 0,6 мл

сульфанил қышқылы – 1г

натрий нитриті – 0,4г
тұз қышқылы 1М, 2М

натрий гидроксиді – 2 М.
Жұмыстың барысы: Көлемі 50 мл-лік кішірек стаканда 10 мл 1 М тұз қышқылында 0,6 мл диметиланилинді толық ерітеміз. Басқа стаканда 2М натрий гидроксидінің 2,5 мл-де 1г сульфанил қышқылын ерітеді. Оған 0,4г натрий нитритінің 5 мл судағы ерітіңдісін құямыз. Алынған қоспаны мұзбен салқындатады және оны 2,5 мл 2М тұз қышқылына қосып 20 минутқа қалдырды. Сонан соң диазоқосылыстың ерітіндісін алдында дайындалған диметиланилиннің тұз қышқылындағы ерітіндісіне қосады. Жаңадан алынған қоспаға 2М натрий гидроксидінің ерітіңдісін күшті сілтілік реакцияға дейін қосады. Бояғыш заттың натрий тұзы қызыл сары-қоңыр жапырақшалар түрінде тұнбаға түседі. Қоспаны 2-3 сағат ұстап, сүзіп, судың азырақ бөлігінен қайта кристалдайды.
Шығым-2г.
Гелиантин-кристалды қызыл-сары зат. Суда жақсы ериді, спиртте ерімейді. Гелиантин түсті қышқьшды-негізді индикатор. Реакциялық қоспаны араластыра отырып 1 сағат ұстайды. Сонан соң колбаны қайтарымды мұздатқышпен жалғап жайлап қайнап тұрған су моншасында азот бөлінуі тоқтағанша қыздырамыз. Түзілген хлорбензолды су буымен айдайды қашан дистиллятта майлы тамшы таусылғанша. Сонан соң дистиллятты бөлме температурасына дейін салқыңдатып кейін бөлгіш воронкаға ауыстырамыз. Хлорбензолды бөліп (төменгі қабаты) алып оны натрий гидроксидінің сұйытылған ерітіндісімен сонан соң сумен жуамыз. Кальций хлоридімен құрғатып сонан соң кішірек Вюрца колбасына ауыстырып айдау қондырғысын жинап 127-131°С аралығында қайнаған фракцияны жинап аламыз.
Шығымы 5,5г.
Хлорбензол-түссіз сұйықтық, суда нашар ериді, ал спиртте, эфирде, хлороформда және бензолда жақсы ериді.
Тбалқу=-45,2°С,       Тқайн=132°С       d=1,5248
Бақылау жұмысының сұрақтары.
1. Диазоттау реакциясы дегеніміз не?
2. Бұл реакция қандай қосылыстарға тән.
3. Диазоттаушы бөлшектерге кімдер жатады және олардың активтілігі қалай өзгереді.
4. Диазоттау реакциясында қосымша қандай өнімдер түзіледі.
5. Азотты  бөле  жүретін реакцияларға  қандай реакциялар  жатады. Мысал келтіріп механизімін түсіндір.
6. Азотты бөлмей жүретін реакцияларға қандай реакциялар жатады.  Мысал келтіріп меанизімін түсіндір.
7. Азобірігу реакциясы дегеніміз не? Азоқұрушы және диазоқұрушы дегеніміз не?
8. Реакция өнімін жаз:
         С6Н5 N2Сl + NаN02 

9.
Мына реакция қай түріне жатады:
        С6Н5N2+Сl- + 2SпС12  +4НСІ →
       С6Н5N2ОК 

№11- Зертханалық жұмыс. 

Тақырыбы: Көп ядролы аромат қосылыстар

     Бірнеше бензол сақинасынан құралған заттарды көп ядролы аромат қосылыстар дейді.

Бензол сақинасының бір-бірімен байланысына қарай, біріккен сақиналы және бірікпеген сақиналы болып екі топқа бөлінеді. Біріншісіне -нафталин, антрацен, фенантрен және олардың туындылары жатады. Екіншісіне — дифенил, дифенилметан, трифенилметан кіреді.
НАФТАЛИН
    Реактивтер: нафталин, концентрациялы азот қышқылы, төрт
хлорлы   көмірсутектегі   бромның  ерітіндісі,   концентрациялы   күкірт
қышқылы, пикрин қышқылы этил спирті, α — және — β нафтол ері-
тіндісі; темір  (III)  хлориді ерітіндісі, калий перманганат ерітіндісі,
сода ерітіндісі.

       Бензол сияқты нафталин де орынбасу және қосылу реакцияларына қатысады. Бірақ нафталин бензолға қарағанда жеңіл реакцияласады. Екінші сақинасының әсері болғандықтан нафталинде бірталай өзгешеліктер де бар. Нафталиннің өз ара көміртектік байланыстары бір текті болмайды. Орынбасу реакциясы көбінесе α-жағдайларда жүреді.  (1, 4, 5, 8 α-жағдайлар, ал 2, 3, 6,7-β ):

Нафталиндегі орынбасу реакциясының тәртібі де бензолға қарағанда өзгеше болады. Егер де нафталин сақинасының біреуінде бірінші қатардың орынбасушылары тұрса, келесі электрон сүйгіш орынбасушы сол сақинаның өзіне орналасады. Бастапқы сақинада екінші қатардағы орынбасушы болса, онда  ол  сақина  активсізденеді  де  электрон сүйгіш орынбасушы жанындағы сақинаға орналасады, тағы да басқа өзгешеліктер де кездеседі. Нафталинді қосылыстар реакцияға өте бейімді, оның туынылары өндірісте өте қажетті заттар. (бағалы бояулар, дәрілер) болып табылады.
          1-тәжірибе: Нафталиннің возгонкалануы.  Құрғақ пробиркаға 1 г нафталин салып, қыздырады. Сонда пробирканың жоғарғы суық жеріндегі қабырғасында қайта кристалданған нафталиннің ине тәрізді кристалдарын көруге болады.
           2-тәжірибе:   Нафталиннің нитрленуі . Пробиркаға 2 мл азот қышқылын  құйып, оған 0,2 г нафталин ұнтағын салып шайқап, 2—3 мин су жылытқышта қыздырады. Қоспаны стаканға құйып, оның үстіне 10 мл су құяды, нәтижесінде сары қызыл түсті α-нитронафталин тұнбаға түседі:

          3-тәжірибе:  Нафталиннің бромдануы. Пробиркаға  0,5 г нафталин ұнтағын салып, оған 1 мл 5 проценттік төрт хлорлы көміртегімен бром ерітіндісін қосады. Біраз тұрған соң, қоспа түссізденіп, бромсутек ақ түтін тәрізді болып бөліне бөліне бастайды. Қоспаны су жылытқышта қыздырса, реакцияның жүрісі шапшаңдайды. Нәтижесінде бром нафталин түзіледі.

 4- тәжірибе:  Нафталиннің сульфирленуі. Пробиркаға 0,5 г нафталин салып, оған 2 мл концентрациялы күкірт қышқылын қосып, су жылытқышта нафталин толық ерігенше араластыра отырып, 80—900С-де қыздырады. Сонан соң суытып, оның үстіне 10 мл су қосады. Түзілген α-нафталин-сульфоқышқылы суда еріп, мөлдір ерітінді түзеді:

5- тәжірибе:  β-Нафталинсульфоқышқылы. Құрғақ пробиркаға 1 г нафталин салып, балқығанша қыздыру керек. Суыған нафталинге 1,5 мл, күкірт қышқылын құйып, 2—3 минуттай тағы қыздырса, қоңыр түсті қоймалжың сұйық зат түзіледі. Қоспа суығанда β-нафталинсульфоқышқылын кристалды түрде тұнбаға түседі. β-нафталинсульфоқышқылы 160°С-170° С температурада түзіледі:

6-тәжірибе:  Нафталин пикратын алу. Құрғақ пробиркаға 0,5 г пикрин қышқылы мен  0,5 г нафталин салып, оның үстіне 2 мл  спирт қосып, 1—2 мин шайқау керек. Бірнеше минуттан  кейін сарғыш түсті нафталии пикраты тұнбаға түседі.
  
7-тәжірибе:  Нафтолдың темір (III)   хлоридімен  әрекеттесуі.   Бір пробиркаға  β-нафтол, екінші пробиркаға  α-нафтол ерітіндісінен 5-6 тамызып, олардың  үстіне  2-3 тамшыдан темір (III) хлориді ерітіндісін қосады. α-нафтол темір (III)
хлориді әсерінен алдымен сарғаяды да, содан кейін ірімтік-телген ақ тұнба түзеді. Ал β-нафтолда тұнбаның түзуі өте баяу жүреді.
  
8-тәжірибе:  Нафтолдың тотығуы. Пробиркаға 1 мл α-нафтол ерітіндісін құйып, оның үстіне 1 мл  сода  қосып,  қоспаны шайқай отырып, калий перманга-нат ерітіндісінен бірнеше тамшысын қосса, ерітінді түссізденеді де марганец (IV) оксиді бөліне бастайды.
  
9- тәжірибе:  Нафтолдың сульфирленуі. 1 г нафтолды пробиркаға салып, оған 2 мл концентрациялы күкірт қышқылын қосып, шайқап араластырады. Пайда болған қоспа қышқыл ортада толық ериді. Ерітіндіден суық суы бар про-биркаға тамызса, нафтол қайтадан лайланып, бөліне бастайды, оның өзі нафтолмен қышқылдың химиялық жолмен әрекеттеспегенін көрсетеді. Қалған қоспаны су жылытқышта 2—3 мин қыздырады, салқындаған соң оның үстіне 10—15 мл суық су құяды. Қоспадан нафтол бөлінбейді. Нәтижесінде нафтол қышқылмен әрекеттесіп, 2-нафтол-6-сульфоқышқылы түзілгендігін дәлелдейді:

№ 12 - Зертханалық жұмыс
  Тақырыбы:  Бес мүшелі гетероциклдер.
         1-тәжірибе. Фурфуролдың түзілуі және қасиеті.

        Қажетті реактивтер : ағаш жаңқалары,фенилгидразин ,күміс оксидінің аммиактағы ерітіндісі,анилин,сірке қышқылы, фурфурол, бром суы, натрий гидроксиді.

Қажетті құралдар:пипетка,су моншасы,сағат шынысы,воронка,пробирка.

        а) 25-лік дөңгелек табанды колба немесе пробиркіде 2-3 г. Ағаш жаңқасы мен тұз қышқылын ( 1:1) араластырады.Жаңқаға тұз қышқылы әбден сіңуі керек.Пробирканы вертикал шыны түтікше кіргізілген тығынмен жауып 10 минут қайнаған су моншасында қыздырады.

        б)Фурфуролдың реакциясы. Фурфурол  ароматты альдегидтерге тән реакция береді.Фурфуролдың сулы ерітіндісімен  бірнеше реакция жүргізуге болады:

1). Сірке қышқылында ерітілген фенилгидразин тамшысына фурфуролдың  сулы ерітіндісінің бір тамшысын қосады. Нәтижесінде  фурфурол  фенилгидразоны түзіледі. 

2). Фильтр қағазының жолағын сірке қышқылындағы анилин ерітіндісімен  ылғалдайды және фурфурол  ерітіндісінің  тамшысын тамызады.Фурфурол анилдің қанық  қою түсі пайда болады.

3) . Фурфуролдың күміс оксидінің аммиактағы ерітіндісімен реакциясын жүргізеді.Күміс металының қара тұнбасы  түзіледі.

        Фурфуролға тән реакция теңдеуін жазыңыз.

        в). Фурфуролдың тотығуы. Колбада 10 мл суға 3 г натрий гидроксидін ерітеді.Ерітіндіні 00С дейін салқындатады және араластыра отырып 1,5 мл бромды тамшылатып қосады (Абайлаңыз!) .Алынған натрий гипобромиті  ерітіндісіне біртіндеп (мұзды сумен салқындата отырып) 2 г фурфуролды қосады. Қоспаны сол температурада тағы да 30 минутқа қалдырады, сонан соң қышқылдың реакцияға дейін концентрлі тұз қышқылымен(00С  дейін салқындатылған) қышқылдандырады. Түзілген пирослиз қышқылының  тұнбасын түзіп алады.Фурфуролдың тотығу реакциясының теңдеуін жазыңыз.

 Алты мүшелі гетероциклді қосылыстар
Құрамында бір гетероатомы бар алты мүшелі гетероциклдерге пиридин, ал біріккен гетероциклге хинолин жатады.
                                        Пиридин
                                               [image: image7.jpg]



Түссіз, өткір иісті сұйықтық, қайнау температурасы 115,4°С. Сумен, органикалық еріткіштермен жақсы араласады, сондықтан органикалық және бейорганикалық заттарға еріткіш болып табылады.
Пиридин және оның туындылары әлсіз негіздер, органикалық, минералдық қышқылдармен әрекеттесіп, кристалды тұздар түзеді.
                                       [image: image8.jpg]



Пиридинді тотықсыздандырғанда, пиперидин түзіледі.

Пиридин және оның туындыларын тас көмір шайырынан немесе жануарлар сүйектерін құрғақ айдау арқылы алады. Синтетикалық пиридинді ацетилен мен көгерткіш қышқылды әрекеттестіру арқылы алады.

Пиридин ядросы көптеген алкалоидтардың құрамына кіреді. Пиридиннің маңызды өкілдерінің бірі РР витамині. Бүл витамин организмде зат алмасу процесінде өте күшті роль атқарады. Сондай-ақ пиридиннің туындысы (сульфидин) медицинада жұқпалы ауруларды емдеуде қолданылады.
       № 13 - Зертханалық жұмыс. 
   Тақырыбы: Алты мүшелі гетероциклді қосылыс - пиридин. Пиридиннің негізгі қасиеттерін зерттеу
  Жұмыстың мақсаты: пиридиннің қасиеттерін зерттеу.
        Қажетті реактивтер: пиридин,пикрин қышқылы,мыс сульфаты(ІІ), иодты метил,натрий карбонаты, конц. тұз қышқылы,калий перманганаты.

       Қажетті-құрал жабдықтар:


           Пробиркалар:  а) химиялық (қарапайым);  б) градуирленген; в) тығынмен градуирленген; г) орталықтандырылған конустық;  д) пробирка ұстауыш;

 е) пробирканың спирт шамының жалынында тұруы;

                         Пробиркалар                                              Пипетка                                                                        

Жұмысты орындау тәртібі:

Жұмысты тартпа шкафта орындау қажет!

         1-тәжірибе. Пиридиннің негізгі қасиеттері.1мл пиридинді 5 мл сумен араластырады. Алынған ерітіндінің бір тамшысын қызыл лакмус қағазына  тамызады. Индикатор түсінің өзгеруін  белгілеңіз.Көк түстің пайда болуын немен түсіндіресіз? Пиридиннің бір тамшысына  абайлап  концентрлі тұз қышқылын қосады. Қатты қызған ақ тұнбаның  түзілгені байқалады. Алынған тұнбаға су құяды. Тұнба ери  бастайды. Пиридиннің тұз қышқылымен реакция теңдеуін жазыңыз.

          2-тәжірибе. Пиридиний пикратының түзілуі : 2мл  қаныққан пикрин қышқылының ерітіндісіне  0,5 мл пиридин ерітіндісін  қосады. Біртіндеп пикриний пикратының ине тәрізді  кристалдары  пайда болады. Кристалдардың бір бөлігін шыны пластина бетіне  салып микроскоппен қараңыз. Кристалдардың пішінін суретке салыңыз.

          3-тәжірибе. Комплексті тұздардың түзілуі. Пиридиннің сулы ерітіндісіне абайлап пробирка қабырғасы  бойымен 1 тамшы 0,02н. Мыс сульфатын қосады. Бастапқыда алынған  мыстың пиридинмен еритін комплексті  қосылыстары есебінен қара-көк түс  түзе жылдам еритін  мыс(ІІ) гидроксидінің көгілдір  тұнбасы алынады.

         4-тәжірибе. Төртінші реттік аммоний тұздарының түзілуі. Пиридиннің бірнеше тамшысына иодты метилдің тең көлемін  қосады. Су моншасында жай қыздырғаннан кейін сұйықтық лайланады, тез қататын май түзіледі.N-метил-пиридиний иодидінің балқу температурасы 1180С.Пиридиннің  иодты метилмен реакция теңдеуін жазыңыз.

        5-тәжірибе. Пиридинге тотықтырғыштардың әсері. 1мл пиридинді 1мл 2%-тік калий перманганаты және натрий карбонаты ерітіндісін араластырады. Сонан соң қоспаны қыздырады.Түссіздену байқалмайды.

 6-тәжірибе.  Пиридиннің суда ерігіштігі
Жұмыс барысы: Пробиркаға 1 тамшы пиридин және 5 тамшы су құяды. Түзілген түссіз ерітіндіге лакмус қағазын салғанда, қағаз көк түске боялады. Лакмус қағазының көгеруі, пиридиннің сумен қосылып, диссоциацияланатын гидроксил ионын түзуінен болады.

                                           Бақылау сұрақтары:
1) Пиридиннің    судағы     және    органикалық    еріткіштердегі ерігіштігі туралы түйін жасаңыздар.
2)Пиридиннің темір(III)хлоридімен әрекеттесуінің реакция теңдеуін жазыңдар.
3) Пиридиннің   тотықтырғыштарға   тұрақтылығы   неге   негізделген?
4)Пиридин мен пикрин қышқылының әрекеттесуінің реакция теңдеуін жазыңыздар.
5)  Пиридинді алу жолдарын көрсетіңіздер.
6) Пиридинді сутегімен тотықсыздандырудың реакция теңдеуін жазыңыздар. Түзілген затты атаңыздар.
7)  Келесі  қосылыстардың  құрылымдық  формулаларын  жазыңыздар.
а) 2,5-диметилфуран 
ә) 2-хлорфуран
б) 2,5-диметилпиррол
в) 2-аминопиридин
Қолданылған әдебиеттер

1.Смолина Т.А., Васильева Н.В., Куплетская Н.Б. Практические работы по 

        органической химии.- М., 1986 г. 
2.Васильева Н.В.,Смолина Т.А. Органический синтез.Москва,1986г.
3.Петров А.А., Бальян Х.В., Трощенко А.Т. Органическая химия. М., 1974.
4.Нейланд О.Я. Органическая химия.- М.,2000.

5.Несмеянов А.Н.,Несмеянов Н.А.Начала органической химии.   М.:1974.-т.1,2.

6.Моррисон Р., Бойд Р. Органическая химия.-М.,2001.

7.Васильева Н.В., Буховец С.В., Журавлева Л.Е., Грошева М.П. Задачи и упражнения по органической химии.-М.,1982.

8.Некрасов В.В. Руководство к малому практикуму по органической химии.М.-Л.:Химия, 1975.

9.Әбілов Ж.А., Бажықова Қ.Б. Органикалық химиядан зертханалық жұмыстар.- Алматы, 2014. 207б.
10. Назарбекова С.П., Ауешов А.П., Ескибаева Ш.З.,Бейсбекова Р.Д., Тукибаева А.С. Органикалық химия пәнінен зертханалық жұмыстарды орындауға арналған оқу құралы.-Алматы, 2017. 120б.
Мазмұны

        Кіріспе...............………………………………………………………..

     1.Органикалық химия зертханасында жұмыс 

         жүргізу ережелері….............................................................................
     2.Зертханада органикалық заттарды синтездеу үшін 

         алдын ала жүргізілетін есептеулер......................................................
        №1 - Зертханалық жұмыс. Бензол және оның гомологтарының 
         қасиеттерін  зерттеу............................................................................
       №2 - Зертханалық жұмыс.Ароматты көмірсутектерді галогендеу..
        №3 - Зертханалық жұмыс. Ароматты көмірсутектерді нитрлеу....................
        №4 -Зертханалық жұмыс Ароматты көмірсутектерді сульфирлеу......... 
        №5 - Зертханалық жұмыс. Ароматты қосылыстарды алкилдеу ..........

       №6 - Зертханалық жұмыс. Ароматты  қосылыстарды ацилдеу ..........

    5. Спирттер мен фенолдар.........................................................................
        №7 - Зертханалық жұмыс. Фенол  және оның қасиеттері............. 
    6. Ароматты аминдер...............................................................................                                                                    
        №8- Зертханалық жұмыс.Анилин алу.........................................................
    7. Азо- және диазо- қосылыстар....................................................................

        №9- зертханалық жұмыс.Азот бөліне жүретін диазоқсылыстар  

        реакциясы...................................................................................................
        №10- зертханалық жұмыс. Азот бөлінбей жүретін диазоқосылыстар 
        реакциясы ............................................................................................. 
     8.Гетероциклді қосылыстар...................................................................
        №11 - Зертханалық жұмыс.Бесмүшелі гетероциклді қосылыстар.. 

        №12-Зертханалық жұмыс. Алтымүшелі гетероциклді қосылыстар. 

        Қолданылған әдебиеттер ....................................................................
PAGE  
6

_1265202310.unknown

_1264594155.unknown

